He Tipua, he Tangata 

Te Reo Māori i roto i Te Marautanga o Aotearoa
Ngā Āhuatanga o te Ākonga
Kei te hurihuri, kei te whakapārekareka i te reo, ahakoa te kaupapa, kia hāngai ki ngā rōpū whānui tonu me te mau ki te tikanga, ahakoa Māori ake nei, ahakoa reo kē atu. He whakarongo, he arohaehae, he tautohetohe, he whakahoki kōrero ki ētahi whakaaro kē atu. E whakamahi ana ngā wāhanga o te tinana hei whakawhitiwhiti whakaaro, kare ā- roto, me te mōhiohio.

	Whenu 
	ā-Waha, ā-Tā 

	Taumata 
	6 

	Āheinga Reo 
	Ka tutuki i te whānuitanga o ngā āheinga reo i roto i te wairua ngahau me te hiahia ki te whakawhitiwhiti whakaaro 

	Puna Reo 
	Ka tipu haere tonu te puna kupu me ōna āhuatanga katoa 

	Rautaki Reo 
	Ka whakamahi rautaki reo, ā, ka taea te whakamārama i ngā huarahi kua whāia hei whakatutuki i tāna i whakaputa ai, i rongo ai. 


Hei mahi 1

Whakauruhia te kupu tika ki roto i ēnei rerenga kōrero. Kei raro ngā kupu tika hei whakakī i ngā wāhanga wātea.
a) E toru ngā taonga nui o te ao.

Ko te _________________.

Ko te aroha.

Ko te tūmanako.

e) Waiho mā te ___________ e patu.

i) Ma tō ___________ koe e whakaatu.

o) ___________ kia tīna

u) Aue te ___________ e!

ha) ___________ te mahuri

he) He ___________ kōrero

hi) Me___________ i te tuatahi

ho) Ka ___________ i te kōrero

hu) Māku e ___________ te mahi

	whakamaua 
	whakahaere 

	whakapono 
	whakamā 

	whakaputa 
	whakatupuria 

	whakamataku 
	whakamātau 

	whakapapa 
	whakawhitiwhiti 


Aromatawai 

Ka whakaaturia tōna tohungatanga ki te:

· whakamahi i ngā kupu mahi i roto i te rerenga kōrero whakataukī, kīwaha, kupu kōrero rānei

· whakamahi kupu hāngū, arā, te ‘whaka’.

Hei Mahi 2

Whakamāramahia mai ēnei whiu o te kōrero.
a) akuni, a koe hoki

e) i heke mai i ngā kāwai

i) ārai o te pō

o) E ai ki ētahi 

u) he moe tahi

ha) i hua ake i te taumau

he) pū karakia

hi) tū marae

hō) mahi ahuwhenua

hu) hei aha tāu

ka) kei te mimi tonu koe i te moenga

ke) te ringa raupā

[image: image12.png]



ki) te hāpai ō

ko) e kore e tika ā muri

ku) e kore e tika ā mua.

Aromatawai

Ka whakaaturia tōna tohungatanga ki te:

· kite me te rongo i te hāngai pū o te kupu ki te mahi a te tangata, te tūwāhi o te tangata, me te taiao o te tangata

Hei mahi 3

He tukanga tikanga rangahau takitahi ki te whakaatu i te rerekē o ngā mahi ahurea me ngā porihanga tangata i roto i tēnei tuhinga.
Ngā uiui pātai:

a) He aha te mahi a te wahine a Maaka?

e) He pēhea tōna āhua?

i) He aha te mahi a Maaka?

o) He aha i moe ai ia i a Te Matengaro?

u) He aha ngā taonga i kawea e Maaka ki te hui?

ha) He aha te haruru i rongo atu ratou i roto i te pā? Ko wai i reira?

he) He aha i uaua ai te whakautu a Maaka i ngā pātai a Paora Paku?

hi) He aha tana urupare?

ho) He aha a Maaka i kī ai “Kia pakeke mai koe, (Paora), ka mōhio?

Aromatawai

Ka whakaaturia i tōna tohungatanga ki te:

· ki te āhua o te noho a te tangata i ngā wā o mua

· te aroha tētahi ki tētahi

